Тақырыбы: «Мамандықтың – сырын біл».

Максаты: І курс студенттерін “Мектепке дейінгі тәрбие және оқыту” бөлімінің тарихымен, мамандықтың мазмұнымен таныстыру, колледж түлектерінің педагогикалық іс-тәжірибелерін насихаттау.
“Мектепке дейінгі тәрбие және оқыту” бөлімінің оқу-тәрбие үрдісін  жоспарлау жолдарын меңгерту.

І курс студенттерінін оқу барысында алған теориялық білімдерін практикалық әрекеттер арқылы көрсете білу дағдыларын қалыптастыру.

Студенттердің білімдерін нығайту, педагогикалық шеберліктерін, шығармашылықтарын мен іскерліктерін қалыптастыру. 

Өткізілетін уақыты: 11.11.14 жылы. 
Өткізілетін орны: Акт залы.

Қатысатын топтар: «Мектепке дейінігі бөлімінің» 1п КДО, 2бКДО, 2кбКДО, 2бРДО студенттері.

Түрі: Кездесу.

Көрнекіліктер: компьтер, интерактивтик тақта, косымша портфолио көрмесі.
Ұйымдастырған оқытушылар: Т.Ө.Маденова, Р.С.Калмурзина, А.Б.Сарсенгалиева, БексариеваЖ.С.

Шараның жоспары:

Ұйымдастыру бөлімі: Кіріспе сөз Т.У.Маденова
Негізгі бөлім:
І кезең

1.Мамандыққа кіріспе

2. Ж.Досмұхамедов атындағы колледж туралы шолу

3. Орал гуманитарлық-техникалық колледж туралы шолу

4. Мамандыққа байланысты слайд-шоу тамашалау

ІІ кезең – іс – тәжірибемен бөлісу – қонақтарға сөз беру

ІІІ кезең – “Мамандыққа алғашқы қадам” – 1 курс студенттердің үй тапсырмасын орындау
Қорытынды бөлім:

Рефлексия  

Шараның барысы:
Ұйымдастыру бөлімі:

Кіріспе сөз Маденова Тамара Утегеновна 

Негізгі бөлімі: 

1 жүргізуші: - Мектепке дейінгі ұйымдарда баламен тікелей қарым - қатынасқа түсіп, қазіргі таңда тұрақты өзгеріп тұратын әлемге табысты бейімделуге қабілетті

бала тұлғасының қалыптасуы мен дамуы үшін жағдай жасайтын, ата-аналармен бірлесе отырып баланың дұрыс өсіп-жетілуін, қалыптасуын белгілі нысанда жүргізетін ықпалды тұлға – тәрбиеші. 
2 жүргізуші: -Балалар тобындағы психологиялық ахуал, балалардың өзара қарым-қатынасы, олардың балабақшаға келуге деген ынталығы, тағы да көптеген жағдайлар тәрбиеші жұмысына байланысты. 

1 жүргізуші: -Мектепке дейінгі тәрбие мүдделеріне сәйкес педагогикалық кадрларды іріктеп даярлау, олардың жұмыс әдістерінің тиімділігіне берілетін баға шегін анықтау, экономикалық ынталандыру, психологиялық, әлеуметтік қызмет көрсету сияқты өзекті мәселелерді техникалық және кәсіптік білім беретін оқу орындары мен жоғарғы оқу орындары жүзеге асырады. 

Сол білім беру ұйымдарының бірі «Мектепке дейінгі тәрбие және оқыту» мамандығы бойынша болашақ мамандарды даярлаушы, 100 жылдық тарихы бар қасиетті білім ордасы – біздің Ж.Досмұхамедов атындағы педагогикалық колледжі. 

Данышпан да, дана да оқып сенен

Атақ-даңқын асырды бар әлемнен

«Ұстаз» деген аяулы, асыл жанды

Жақсы көрем, арнаймын,  жақсы өлең – деп ақын жырлағандай – өнегелі ұстаздан жақсы шәкірт шығатыны сөзсіз. 


Ұлағаттын ұстаздың өнегелі өмір жолына тоқтайтын болсақ: 

· п.ғ.д., профессор, Халықаралық Акпараттандыру Академиясының академигі, “Білім” бейіні бойынша базалық ОӘБ төрағасы, Батыс Қазақстан облысы Техникалық және кәсіптік білім беру ұйымдары директорлары Кеңесінің төрағасы

· Қазақстан Республикасы Білім және ғылым министрлігі Батыс Қазақстан облысы білім басқармасының «Ж.Досмұхамедов атындағы педагогикалық колледжі»  мемлекеттік коммунальдық қазыналық мекемесінің директоры

·  “Нұр Отан” ХДП саяси кеңесінің облыстық және қалалық филиалының мүшесі Ш.Х. Курманалина 
·  Орал қалалық мәслихат депутаты 
2 жүргізуші: Колледж директоры Ш.Х. Курманалина балабақшамен де әлеуметтік серіктестікті орнатып, теорияны практикамен ұштастыру мақсатында студенттер балабақшаларда жоғары санатты тәрбиешілерінен тәжірибеден өтулеріне, озық тәжірибелерді өз бойларына сіңіре білсін деп мүмкіндік жасайды. 
1 жүргізуші: Енді біздің мамандығымызбен толық танысу үшін сөз кезегін  Ж.Досмұхамедов атындағы педагогикалық колледжінің А.Б.Сарсегалиева шолу жасайды.

2 жүргізуші: Орал гуманитарлық-техникалық колледж тарихмен таныстыратын 4бКДО тобының студенті Жұмабек Сәнім. 
1 жүргізуші: Жылы сөз тәрбиенің кілті де, құлпы да, сондықтан жылы сөз сөйлеуге әр кез дайын бол.
Жас ұстаз екі-үш жыл алаңдамай тиянақты қызмет істесе, одан ұлағатты ұстаздық күтүге болады.
Барлық кереметтілік табиғатта ғана емес, адамдарда да сан-қилы, бірақ әлі толық сезініп біле алмай жүрміз. Адамды зерттей де, тәрбиелей де, түсіне де білуге ерте бастан көңіл бөліңдер.
Тәрбиеші болу үшін диплом алу жеткіліксіз, оған қосымша өз халқыңның өмірін, тілін, рухани байлығын, арманы мен арын, бары мен жоғын, мінезі мен әрекетін білу шарт, соны білген адам ғана нағыз ұстаздық жолға түсе алады. 
2 жүргізуші: Енді біздің мамандығымызға байланысты слайд-шоу арқылы танысуынызды сұраймыз.

1 жүргізуші: Балабақшадағы тәрбие – барлық тәрбиенің бастамасы. Тәрбиеші балаларды адам мәдениетінің әлеміне, күрделі және алуан түрлі қарым-қатынастардың әлеміне ертетін үлкендердің бірі.
2 жүргізуші: Балалармен жұмыс жасау – үлкен бақыт. Себебі, тек қана бала, ешнәрсеге де алаңдамай мейірімділікке сенеді, кішкентай алақанын менің алақаныма қойып, өз құпияларын айтып, маған сенім артады.  
1 жүргізуші: Әр таңда өз кішкентай достарымды асыға күтемін, олардың әрқайсысы бүгін қандай көңіл күймен келетінін ойлаймын. Кішкентай адамның көкірегі ашық, жүрегі жұмсақ, ол маған сенеді. 

Бұл сондай жауапкершілік!
2 жүргізуші:  Тәрбиеші - интеллектуалды ғана емес ұйымдастырушылық қасиетті бар адам, сонымен бірге мақсатқа бағытталған, еңбекқор, адал, ақ көңілді, өмірдің белсенді ұстанымы бар адам.   
1 жүргізуші: Тәрбиеші балаға деген ыстық ықыласын бір сөзбен  айтып көрсетіп қана қоймай, бар жүрегімен және жан -тәнімен  сезіне білуі қажет.Тәрбиешінің жұмысы күрделі де қызықты. 

Тәрбиешінің әрбір өткізген сабағы баланың ақыл-ой парасатын дамыта білетіндей, баланың жас ерекшелігіне сай құрылса, баланың ынта – жігері артары сөзсіз деп білемін. 

2 жүргізуші: Баланың ішкі жан дүниесіне жол тартқан тәрбиеші ең нәзік те мөлдір, алайда, сонымен қоса, ең күрделі де жұмбақ әлемге енеді.

 Осы әлемнің ішінде, осы әлеммен қатар, үндесе өмір сүруі тиіс.

Ол үшін сол мөлдір әлемнің айқыш-ұйқыш құбылыстары мен қағидаларын, заңдылықтары мен жұмбақтарын барынша тереңірек түсініп, парықтай алатын айқын да қуатты ақыл-парасат қажет.  

1 жүргізуші: Әр жастағы бала зейінін дамытып, жеке тұлғаға айналдыру әр тәрбиешінің басты міндеті. Сондықтан бала жүрегіне жылылық ұялатып, қабілетімен дарынын ашу әр тәрбиешінің алдына қойылған ең басты міндеті деп түсіндім. 
2 жүргізуші: Шарамыздың екінші кезеңінде біздің қоңақтарымызға сөз берейік. Бірінші сөз кезегі  Орал гуманитарлық-техникалық колледжінің оқытушысы Ж. С. Жұбатова беріледі.
Келесі сөз  №7 “Айналайын” мектепке дейінгі ұйымының тәрбиешісі А.Бияшеваға беріледі.

Келесі сөз № 21 ЖОББ мектебінің мектепалды даярлық тобының мұғалімі Г.Б. Темирбаеваға беріледі.
1 жүргізуші: Үшінші кезеңінде І курс студенттері «Мамандықтың – сырын біл» тақырыбына берілген тапсырмаларды  таныстыру: топтың аты, ұраны, төсбелгісі және әр топ
 2кбКДО– сахналық ойынының, 2б РДО – сергіту сәтінің, 2б КДО – тренинг,
 1п КДО – қимыл-қозғалыс ойынның мазмұның ашып көрсету қажет.
Қорытынды бөлімі:
2 жүргізуші: Бүгінгі шарамызды қорытындылау үшін сөз А.Б.Сарсенгалиеваға беріледі.

Рефлексия
Бүгін мен білдім…

Бүгінгі шара қызықты өтті, өйткені…

Мен тапсырманы орындадым…

Мен бүгін түсіндім…

Мен бүгін сезінгенім…
Бүгінгі шарадан алғаным…

Мені бүгін таңқалдырғаны…
Өмір тәжіребиеме шара берді…

Менің қорытынды жасағаным…

1 жүргізуші: Мамандықтың қыр сырын игеру мақсатында тынбай жұмыстанып, үнемі ізденіс үстінде жүріп нағыз маман иесі болу біздің басты мақсатымыз. 
· Көңілдеріңіз әрқашан көтеріңке болсын!

· Көңілдеріңіз жеткен биікке, қолдарыңыз жетсін!

· Пейілдеріңіз ақ моншақтай төгілсін!

· Армандарыңыз алып шыңға көтерілсін!

· Жүректеріңіздегі жылулық оты өшпесін!
2 жүргізуші: Осымен бүгінгі шарамыз аяқталды. Келесі жүздезкенше сау – саламатты болайық!  Қош сау болыңыздар! 

